
 Prema pokazateljima Vanjskotrgovinske/
Spoljnotrgovinske komore BiH, u ukupnoj robnoj razmjeni 
BiH sa svijetom, učešće privrede Kantona Sarajevo iznosi 
23,15%, a u razmjeni Federacije Bosne i Hercegovine 
33,17%. U posmatranom periodu učešće privrede Kantona 
Sarajevo u izvozu BiH iznosi 14,27%, a u izvozu FBiH 
20,80%. 
 U uvozu BiH privreda Kantona Sarajevo učestvuje 
sa 26,21%, a u uvozu F BiH sa 37,34%.
 Pokrivenost uvoza izvozom na nivou Kantona je 
18,8 % i manja je za 15,31 % u odnosu na 2004. godinu. 
Smanjenje stepena pokrivenosti uvoza izvozom uzrokovano 
je povećanjem uvoza roba od 24,09 % , kao i povećanjem 
cijena energenata (nafte i naftnih derivata), čije je učešće u 
strukturi uvoza roba  značajno.
 Iako je došlo do nominalnog povećanja vrijednosti 
izvoza privrede Kantona Sarajevo (od 28 mil. KM), odnosno 
povećanje za 5,40 % u odnosu na isti period prošle godine, 
ne može se govoriti o nekom značajnijem povećanju izvoza. 
Ovo tim prije što su ovi pokazatelji na nivou Federacije BiH 
kao i države BiH daleko veći. 
 Inače, povećanje ukupne robne razmjene Kantona 
Sarajevo sa svijetom u posmatranom periodu iznosi 
20,79%.
 Kompletnija ocjena spoljnotrgovinske razmjene 
na području Kantona Sarajevo može se dobiti poređenjem 
sa kretanjima spoljnotrgovinske razmjene po kantonima 
u Federaciji BiH, zatim po glavi stanovnika, općinama u 
Kantonu Sarajevo i po proizvodima.

 

Osvrt 
na ekonomske 

grupacije 
zemalja

UVOZ Iznos u 
mil. KM

1. Kanton Sarajevo 2.905

2. Tuzlanski kanton 1.079

3. Hercegovačko-neretvanski kanton 914

4. Zapadno-hercegovački kanton 838

5. ZE-DO kanton 727

Red. 
br.

IZVOZ Iznos u 
mil.KM

1. Kanton Sarajevo 546

2. Tuzlanski  kanton 545

3. Hercegovačko-neretvanski kanton 490

4. ZE-DO kanton 398

5. Srednjo-bosanski kanton 280

Red. 
br.

OPĆINA Iznos u mil.
KM

1. Novo Sarajevo 934

2. Centar 710

3. Vogošća 658

4. Ilidža 556

5. Novi Grad 309

6. Stari Grad 154

7. Hadžići 90

8. Ilijaš 38

Po stanovniku Izvoz
prosjek u 
mil.KM

Uvoz
prosjek u 
mil. KM

1. BiH 990,87 2,869,45

2. Federacija BiH 1.129,82 3.348,21

3. KS (procjena 
401.696 stanovnika)

1.360,20 7.231,68

VANJSKO-TRGOVINSKA RAZMJENA 

Ostvarenje spoljnotrgovinske razmjene po 
kantonima u F BiH

Na ovih pet kantona otpada 86,05 % od ukupnog izvoza F BiH, 
ili 59,04% od ukupnog izvoza BiH.

Učešće ovih pet kantona u uvozu F BiH iznosi 83,08 %, 
odnosno 58,32 % uvoza na nivou BiH.

Ostvarenje spoljnotrgovinske robne 
razmjene po glavi stanovnika

Ostvarenje spoljnotrgovinske razmjene 
po općinama

 U izvozu KS dominantno mjesto pripada 
proizvodima iz metalnog kompleksa, zatim električna 
energija, drvo, namještaj i proizvodi od drveta, 
farmaceutski proizvodi i proizvodi mlinske industrije, 
žitarica i proizvoda na bazi brašna.
 Na prvom mjestu u uvozu dolaze proizvodi 
metalnog sektora, nafta, farmaceutski proizvodi, papir 
i kartonska ambalaže, plastične mase, mlijeko i mliječni 
proizvodi, te drugi proizvodi za ishranu itd.

Vanjskotrgovinska razmjena KS sa zemljama- 
našim najznačajnijim partnerima

 Najznačajniji partneri privrede Kantona Sarajevo 
dolaze iz Hrvatske i Njemačke, što se može vidjeti iz 
naredne tabele.

Uvoz privrede Kantona samo iz Hrvatske bio je 7,8 puta 
veći od ostvarenog izvoza 2005. godine, dok je iz Austrije 
veći za skoro 20 puta od ostvarenog izvoza. Jedino 
pozitivan saldo (34. mil. KM) u razmjeni ostvarujemo sa 
partnerima iz Mađarske. 
 Skoro jedna trećina (29,98%) našeg izvoza 
plasira se na tržištima zemalja bivše Jugoslavije, a čak 
41,28% od ukupnog uvoza privrede Kantona odnosi se 
na uvoz iz ovih zemalja. 
 Kada ovim podacima dodamo i zemlje sa kojima 
imamo zaključene Sporazume o slobodnoj trgovini vidi se 
da na tržištu tih zemalja ostvarujemo izvoz u visini 29% 
od ukupnog izvoza, 32% ukupnog uvoza i preko 32 % 

ukupnog deficita Kantona.
 
 Najznačajniji partneri privrede BiH, F BiH i 
Kantona Sarajevo dolaze iz EU koja je naš najznačajniji 
ekonomski partner. Od zemalja iz te ekonomske grupacije 
na prvo mjesto dolaze  Njemačka (24%), Slovenija(21%), 
Italija (19%), Austrija(13%)  i Mađarska (8%).
 U ukupnoj razmjeni privrede KS sa svijetom 
(3.451 mil.KM), robna razmjena sa zemljama EU 
predstavlja 57,6%, sa SST 30,2% i ostalim zemljama 
12,2%. 
 Uvoz KS iz zemalja EU iznosio je 1.636 mil.KM i 
predstavljao je 56,3% ukupnog uvoza u 2005.g. 
 Interesantno je napomenuti da je do povećanja 
uvoza iz ovih zemalja došlo u posljednjim mjesecima 
ove godine jer su pojedine firme obezbjeđivale sirovine 
i repromaterije prije uvođenja PDV-a.
 Najznačajniji uvoznici su Volkswagen-Vogošća, 
Energoinvest-Sarajevo, Holdina-Sarajevo itd.  
 Izvoz KS u EU iznosio je 353 mil.KM, ili 64,65% 
od ukupnog izvoza koji je privreda KS ostvarila u 2005.
godini.
 Ovdje je značajno napomenuti da je izvoz iz 
Kanatona na tržišta EU povećan  u toku prošle godine za 
23,10%. Od zemalja EU na strani izvoza, naši najznačajniji 
partneri dolaze iz Italije (24%), Njemačke (21%), 
Slovenije (18%) itd.
 Naši najznačajniji izvoznici su: Volkswagen-
Vogošća, JP Elektroprivreda BiH-Sarajevo, Bosnalijek 
–Sarajevo itd.
 U ukupnoj razmjeni BiH sa svijetom, zemlje 
sa kojima imamo zaključene sporazume o slobodnoj 
trgovini učestvuju sa  38,84%, u izvozu 39,75 % i u uvozu 
38,52%.
 Kao što je poznato, na prva mjesta u razmjeni sa 
ovom grupom zemalja dolaze zemlje bivše Jugoslavije. 
 Vanjskotrgovinska razmjena privrede KS sa 
ostalim zemljama svijeta predstavljala je 12,2% ili 420 
mil. KM što je daleko manje od potencijalnih mogućnosti 
kojima raspolažemo i mi i naša privreda.
 Od ostalih zemalja na prvo mjesto dolaze Ruska 
Federacija u uvozu (60 mil. KM) i Libijska Džamahirija sa 
13 mil. KM izvoza naših proizvoda u tu zemlju.

AKTUELNOSTI

R.b. Zemlje Izvoz       % Uvoz       % Saldo       %
Pokrivenost 

uvoza
 izvozom

1. EVROPSKA UNIJA 353       64,6 1.636     56,3 -1.283   54,4 21,6

2. Sporazumi o slobodnoj trgo-
vini – SST

143      26,2   899      31,0 - 756     32,0 15,9

3. OSTALE ZEMLJE  50         9,15  370     12,7 -320    13,6 13,5

4. UKUPNO  546        100 2.905      100 - 2.359  100 18,8

Vanjsko-spoljnotrgovinska razmjena privrede Kantona Sarajevo po ekonomskim grupacijama vidi se iz tabele.

RADIONICA 

Razmjena iskustava
 i primjena 

dobre prakse u 
socijalnom dijalogu

 U organizaciji «OSCE-a», u Sarajevu je 23. i 24. 
januara održana radionica pod nazivom «Razmjena 
iskustava i primjena dobre prakse u socijalnom dij-
alogu».  
 U radu pomenute radionice učešće su uzeli 
predstavnici vlada, sindikata i predstavnika poslodavaca 
i Privredne komore Kantona Sarajevo, Bosansko-po-
drinjskog kantona i Srednje-bosanskog kantona.  
 U okviru radionice polaznici su imali priliku da 
se podrobnije upoznaju sa primjerima dobre prakse i 
podizanja svijesti o važnosti socijalnog dijaloga, koje su 
tom prilikom prezentirali predstavnici Gospodarskog 
socijalnog vijeća Republike Hrvatske, Udruge posloda-
vaca i sindikata Hrvatske. 
 Istovremeno je istaknuta neophodnost podi-
zanja svijesti o potrebi institucionaliziranja socijalnog 
dijaloga u okviru ekonomsko-socijalnih vijeća na svim 
nivoima vlasti gdje se donosi odgovarajuća zakonodav-
na regulativa.

 E. I.

AKTUELNOSTI

Pregled izvoza i uvoza po mjesecima u Kantonu Sarajevo za period 
JANUAR-DECEMBAR 2005.g.                                  

                                                                   u mil. KM

IZVOZ

UVOZ

Podaci Vanjskotrgovinske komore BIHPodaci Vanjskotrgovinske komore BIHPodaci Vanjskotrgovinske komore BIH

Šta na kraju možemo očekivati u 2006.?
 Ako pogledamo podatke i tabelu o kretanju 
vanjskotrgovinske razmjene privrede Kantona 
po mjesecima u prošloj godini, s pravom bi 
trebali očekivati nastavak trenda povećanja 
spoljnotrgovinske razmjene sa svijetom, a 
posebno sa zemljama Evropske unije i ostalim 
zemljama gdje su mogućnosti za povećanje 
angažovanja naših firmi na izvođenju investicionih 
radova u tim zemljama još uvijek nedovoljno 
iskorištene.

mr. Esad Ibišević

 U okviru projekta Europska akademija za os-
oblje komora Zapadnog Balkana u periodu od 22. do 
25. januara u mjestu Portorož u Sloveniji održan je  
posljednji modul obuke. Cilj projekta je osposobljava-
nje komorskog osoblja u zemljama Zapadnog Balkana 
radi što efikasnije pripreme lokalne zajednice na putu 
ka EU. U sklopu ovog modula prezentirani su  završni 
radovi učesnika i upriličena svečana dodjela certifikata/
diploma.
 Završni rad pod nazivom Strateški plan raz-
voja komora u procesu pridruživanja Europskoj uniji 
je dokument koji su učesnici komora kreirali za svoje 
komore. Ovaj dokument sadrži ciljeve, misiju, viziju te 
strategiju koja će se primijeniti u ostvarenju zacrtanih 
ciljeva. 
 U toku ove jednogodišnje edukacije učesnici 
su imali priliku da nauče dosta toga o Europskoj Uniji.   
Obrađene su teme: integracija u EU, EU legislativa i 
EU programi, slobodno kretanje ljudi, roba i kapitala, 
zajednička trgovinska politika EU, carine, udruženja 
potrošača, zakon o kompanijama u EU, zaštita 
potrošača, transport, energija i informatičko društvo, 
EU projekti, administrativno i financijsko upravljanje 
projektima, Change Management, komorski trendovi 
i izazovi, iskustva Slovenije i organizirana je radionica 
za BiH – izrada Strateškog plana razvoja Komore u 
procesu pridruživanja EU. Osim toga, ova Akademija 
je pružila izvanrednu mogućnost razmjene iskustava sa 
drugim komorama u regionu. 
 Od ukupno 32 komore učesnice, odlučeno je 
da samo četiri komore prezentiraju svoje Strateške 
planove, od kojih je jedna bila Privredna komora Kan-
tona Sarajevo. 
 Radni tim PKKS izradio je dokument pod na-
zivom Strateški plan razvoja Privredne komore Kan-
tona Sarajevo u procesu pridruživanja EU. Predsjednik 
Komore Kemal Grebo i koordinator za europske in-
tegracije Dubravka Bošnjak prezentirali su ovaj doku-
ment, tako da su se u prvom dijelu najprije fokusirali na 
stanje privrede u BiH, sa posebnim osvrtom na Kanton 
Sarajevo. U drugom dijelu prezentirana je hronologija 
odnosa BiH i EU, te sam Strateški plan. 
 Nakon radnog dijela upriličena je i svečana 
dodjela certifikata. Predstavnici PKKS Kemal Grebo, 

Lejla Halkić i Dubravka Bošnjak dobili su Certifikat 
o uspješno završenoj Europskoj Akademiji za osoblje 
komora iz Zapadnog Balkana.  Certifikate su izdali Am-
basada Velike Britanije u Ljubljani, Privredna i industri-
jska komora Sheffield i Privredna i industrijska komora 
Slovenije. 
 Ovoj ceremoniji prisustvovali su: predstavnik 
Privredne i industrijske komore iz Sheffield-a, pred-
sjednik Privredne komore Slovenije Joško Čuk, Am-
basador BiH u Ljubljani Izmir Talić, te savjetnik za 
ekonomska pitanja Ambasade BiH u Ljubljani Goran 
Dragonjić, predstavnici Gospodarske zbornice Sloveni-
je i Območne zbornice Ljubljana, dr. Roberto Biloslavo 
sa Fakulteta za menadžment u Kopru, ali i mnogi pred-
stavnici medija. 

Dubravka Bošnjak

Saradnja Komore sa 
USAID-om

 Na prijedlog USAID-a, Privredna komora 
Kantona Sarajevo pristala je da participira u konačnoj 
izradi pravilnika o vođenju javne rasprave, kao važnog 
segmenta u kreiranju novih zakona i razvoja društva i 
države. O ovome su se 19. januara u Komori savjet-
nice za zakonodavstvo u USAID-u gđa. Sally Fle-
schener i gđa. Elmerina Ahmetaj Hrelja dogovorile 
sa predsjednikom Komore Kemalom Grebom i pot-
predsjednikom Irfanom Mehičićem. 

 USAID je pristupio izradi formalnih pravila 
procedure javne rasprave koja bi u skorijem vremenu 
trebalo usvojiti Vijeće ministara BiH. Cijeneći da aso-
cijacije privrede imaju velikog iskustva u ovoj oblasti, 
predloženo je da pored eksperta iz inostranstva i os-
talih, svoj doprinos u izradi pravilnika da i Privredna 
komora Kantona Sarajevo. Predstavnici Komore su 
podržali prijedloge u vezi sa potrebom uvođenja 
javnih rasprava u fazi izrade pojedinih propisa koji se 
odnose na poslovni sektor i u tom smislu ponudili 
radnoj grupi na raspolaganje resurse Komore. 

E.B.

projekti

Europska 
akademija za 

osoblje komora 
Zapadnog 

Balkana

PORTOROŽ SLOVENIJA 

Projekt pod nazivom Europska akademija je rezultat 
sporazuma o međusobnoj suradnji na realizaciji zajedničkog 
projekta koji je postignut između Ambasade Velike Britanije 
u Sloveniji, Privredne i industrijske komore iz Sheffield-
a, Gospodarske zbornice Slovenije – Območne zbornice 
Ljubljana, Privredne komore Beograda, Stopanske komore 
na Makedonija, Privredne komore Crne Gore i Privredne 
komore Kantona Sarajevo.

 Privredna komora Kantona Sarajevo organizi-
rala je raspravu o Nacrtu zakona o poljoprivrednom 
zemljištu. 
 Nacrt sadrži deset poglavlja: opšte odredbe, 
evidenciju, zaštitu, namjenu i naknade, korištenje, 
uređenje, raspolaganje i  nadzor nad poljoprivrednim 
zemljištem, te kaznene i prijelazne i završne odredbe, 
od kojih privrednici i državne institucije očekuju kvali-
tetnije raspolaganje i upravljanje zemljištem, u prirodi 
jedinim neobnovljivim resursom. 
 Nacrtom Zakona se predviđa da jedinice 
lokalne samouprave ubuduće imaju važnu ulogu u 
zaštiti poljoprivrednog zemljišta, jer će 60 % sred-
stava pripadati  općinskim budžetima (20 % federaln-
om budžetu i 20 % kantonalnim budžetima). Uslove 
korištenja prikupljenih sredstava propisaće Federalni 
ministar za poljoprivredu, a koristiće se najviše za pro-
grame zaštite i uređenja poljoprivrednog zemljišta.  

U raspravi je pored članova Savjeta za poljo-
privredu učestvovao veći broj eksperata iz ove oblasti, 
a uvodničar je bio Esad Bukalo, predsjednik Komosije 
Ministarstva za poljoprivredu Vlade Federacije BiH i 
direktor Federalnog Zavoda za agropedologiju.

Učesnici u raspravi ukazali su na neophod-
nost otklanjanja uočenih problema i nedostataka u 
dosadašnjem Zakonu o poljoprivrednom zemljištu, 
koji bi se trebao uskladiti sa evropskim normama, 

standardima i legislativom u oblasti poljopri-
vrednog zemljišta. Dosadašnji Zakon nije na 
odgovarajući način omogućavao efikasnu zaštitu, 
uređenje, korištenje i nadzor nad poljoprivrednim 
zemljištem. 

Usaglašene preporuke i prijedlozi sa ove 
rasprave upućeni su predlagaču Zakona. Predsjed-
nik Komisije ocijenio je prijedloge veoma dobrim 
i naglasio da će se založiti da oni budu ugrađeni u 
konačan tekst Zakona.

S obzirom da BiH godišnje troši oko 2 mi-
lijarde KM na uvoz hrane, očekuje se da će ovaj 
zakon doprinijeti racionalnom, kvalitetnom i mas-
ovnijem korištenju poljoprivrednog zemljišta, kako 
bi se smanjio nepotreban odliv deviznih sredstava.

Sulejman Selimović

Efikasno 
upravljanje 
zemljištem 

U KOMORI RAZMATRAN NACRT ZAKONA O 
POLJOPRIVREDNOM ZEMLJIŠTU

S obzirom da BiH godišnje troši oko 2 milijarde KM na uvoz 
hrane, očekuje se da će ovaj zakon doprinijeti racionalnom, 
kvalitetnom i masovnijem korištenju poljoprivrednog zemljišta. 
Preporučeno da se donese državni Zakon o poljoprivrednom 
zemljištu

AKTUELNOSTI

Preporuke:
da se pokrene aktivnost na donošenju državnog 
Zakona o poljoprivrednom zemljištu
da se pokrene projekat razgraničenja poljopri-
vrednog i šumskog zemljišta, tzv. zelene linije
da se preciznije utvrde značenja pojedinih 
pojmova (“očuvanje zemljišta”, “racionalno”, 
“zapuštenost”, “namjensko korištenje” i sl.)
predvidjeti oštrije sankcije za prekršioce Zako-
na
korištenje poljoprivrednih resursa stimulisati 
ekonomskim mjerama, jer će one dati veće 
efekte od administrativnih koje je teško kont-
rolisati

Prijedlozi:
Dati su konkretni prijedlozi na 14 tačaka zako-
na kojima se znatno popravlja kvalitet i suština 
Zakona
Predloženo je brisanje članova 49., 63. i 64., jer 
su u suprotnosti sa postojećim propisima
Posebno se insistira na poboljšanju člana 102 
Zakona u smislu da on predvidi da se kompleks 
zemljišta ne može prodavati kao dio ili da se 
cijepa na parcele   

•

•

•

•

•

•

•

•

Skupština 
Kantona treba 

dobuniti 
Program rada

Komora je uzela aktivno učešće u raspravi o 
Nacrtu programa rada Skupštine Kantona Sarajevo za 
2006. godinu i o Nacrtu platforme djelovanja Grada Sa-
rajeva za period 2005. – 2010. godine. 
1. Podržavajući osnovno opredjeljenje Skupštine KS da u 
2006. godini bude usmjerena na praćenje i aktueliziranje 
Strategije razvoja Kantona Sarajevo i poduzimanju mjera 
na unapređenju svih segmenata života, Komora smatra 
da u samom Programu rada Skupštine nisu sadržane ak-
tivnosti koje bi obezbijedile realizaciju navedenih zada-
taka, posebno onih koji se odnose na rast zapošljavanja. 
U tom cilju Komora je uputila konkretne prijedloge za 
dopunu Programa rada sa sljedećim temama:

Analiza implementacije “Strategije razvoja Kantona 
Sarajevo do 2015. godine”, uz potrebu korekcije i 
dopune Strategije u sektoru industrije i sektoru ra-
zvoja malih i srednjih preduzeća
Projekcija razvoja tržišne poljoprivredne proizvod-
nje u Kantonu Sarajevo u periodu 2005. – 2010. 
godine, uz iskazanu potrebu da Skupština Kantona 
Sarajevo razmatra i usvoji ovu Projekciju.

•

•

Informacija o stanju i aktuelnim problemima privre-
de Kantona Sarajevo, sa osvrtom na netransparent-
nost finansijskih pokazatelja; 

2. Iako su predložene aktivnosti za razvoj biznisa u 
Nacrtu platforme djelovanja Grada Sarajeva za period 
2005. – 2010. godine obuhvatile niz veoma značajnih 
aktivnosti, one su limitirane nadležnostima Grada koje 
su veoma ograničene kada je riječ o oblasti privrede.

Uz dostavu prijedloga upućenih Skupštini Kantona 
Sarajevo, upućeni su i prijedlozi za:
Organizovanje tehnoloških parkova i inkubacionih 
centara u rekonstrukciji i razvoju Grada Sarajeva, 
obzirom da su tehnološki parkovi i inkubacioni 
centri savremeni institucionalni organizacijski oblik 
neophodni Gradu Sarajevu u kojem je koncentri-
san najveći dio znanja, stvaralaštva i poduzetništva, 
a što doprinosi snažnijem razvoju privrede, novom 
zapošljavanju i zaustavljanju odlaska mladih stručnih 
kadrova iz Sarajeva i Bosne i Hercegovine;
Uspostavljanje partnerstva između države i privre-
de na području okoliša jer je okolinska komponenta 
sastavni dio privrednog razvoja savremenog svijeta, 
što znači da se ovdje ne radi samo o ograničenjima, 
nego o uključivanju okoline kao elementa razvoja; 
Da Grad Sarajevo sagleda svoju ulogu i mjesto u 
kreiranju i provođenju politike zaštite potrošača, 
jer je Sarajevo najveći trgovinski centar Države sa 
najsnažnijom kupovnom moći potrošača.

Očekujemo da će prijedlozi koji su upućeni 
Gradu Sarajevu i Skupštini Kantona Sarajevo naći svoje 
mjesto u ovim dokumentima.    
                                  Mubera Kadrić

•

•

•

•

•

Izdavanje okolinskih dozvola 
za pogone i postrojenja

U decembru 2005.godine Federalno ministarstvo prostor-
nog uređenja i okoliša je objavilo:

Pravilnik o rokovima za podnošenje zahtjeva za izdavanje 
okolinskih dozvola za pogone i postrojenja koje imaju iz-
date okolinske dozvole prije stupanja na snagu Zakona 
o zaštiti okoliša  (Službene novine Federacije BiH br. 
68/05),
Pravilnik o uvjetima za podnošenje zahtjeva za izdavanje 
okolinskih dozvola za pogone i postrojenja koja imaju 
izdate dozvole prije stupanja na snagu Zakona o zaštiti 
okoliša (Službene novine Federacije BiH br. 68/05).

Obavještavaju se privredni subjekti da svi postojeći 
pogoni i postrojenja koji su difinisani članovima 4.,6.,8. i 
9. Pravilnika o pogonima i postrojenjima koji mogu biti 
izgrađeni i pušteni  u rad samo ako imaju okolinsku dozvolu 
(Službene novine Federacije BiH br. 19/04), obavezni su da 
podnesu zahtjev za izdavanje okolinskih dozvola u zakons-
kom predviđenom roku i na način koji je definisan gore 
navedenim pravilnicima. O ovim pitanjima raspravljaće se 
početkom februara na proširenoj sjednici Savjeta za okolinu 
i održivi razvoj PKKS.    A.H. 

•

•

INICIJATIVE

EKO KALENDAR
02. februar  - Svjetski dan močvarnih područja
05. mart  - Svjetski dan energetske efikasnosti
22. mart  - Svjetski dan zaštite voda
23. mart  - Svjetski dan meteorologije
17. april  - Svjetski dan zdravlja
22. april  - Dan planete Zemlje
24. april  - Svjetski dan zaštite laboratorijskih   
     životinja
15. maj  - Internacionalni dan akcije za klimu
22. maj  - Svjetski dan zaštite biodiverziteta
31. maj  - Svjetski dan borbe protiv pušenja
05. jun   - Svjetski dan zaštite životne sredine
08. jun   - Svjetski dan okeana
17. jun   - Svjetski dan borbe protiv suša i   
    poplava
11. juli   - Svjetski dan populacije
16. septembar  - Svjetski dan zaštite ozonskog omotača
18. septembar - Svjetski dan geologa
26. septembar  - Svjetski dan čistih planina
04. oktobar  - Svjetski dan zaštite životinja
06. oktobar  - Svetski dan staništa
31. oktobar  - Internacionalni dan Crnog mora

Oglašavajte se u Glasniku !
cijene u KM

članovi Komore

+ 50% 

kolor

ostali

+ 50%

 kolor

1/5 stranice 50,00 75,00

1/4 stranice 70,00 100,00

1/3 stranice 100,00 150,00

1/2 stranice 150,00 220,00

1/1 stranice 200,00 300,00

Cijena na koricama uvećava se za 20% 

Sve informacije na ℡: 25 01 44  �: 25 01 36, e-mail: elvirab@pksa.com.ba

NAJAVA SEMINARA ZA 
FEBRUAR 2006.

Centar za edukaciju kadrova Privredne komore Kantona Sarajevo 
novu poslovnu godinu započinje pripremom sljedećih seminara:

“Kako napraviti uspješnu prezentaciju” - 9. februar. Predavač: Rusmira 
Mandić, dipl.ing.el., direktor Centra za informatičke poslove.
Kurs „Uspješni poslovni principi” (u okviru kursa realizirat će se 4 semi-
nara: Strategijski menadžment (13.-15. februar), Uspješni marketinški 
principi (5.-7. juni), Finansijski menadžment (11.-13. septembar) i 
Ljudski resursi (6.-8. novembar). Predavači: uspješni američki biznis-
meni. Obezbijeđen prevod. Partner: Global Development & Consul-
ting (Edmond, Oklahoma, USA).
„Organizacija Public Relation (PR) odjela u preduzećima i drugim or-
ganizacijama” – 16. februar. Predavač: Emir Hadžikadunić (UNDP). 
Partner: ENI marketing (Travnik).
“Poslovno komuniciranje u funkciji prodaje” – predavač: mr.sc.Marija 
Novak-Ištok, direktor edukativne kuće „Gendar”, Zagreb.
“Timski rad i donošenje poslovnih odluka” – 23.-24. februar. Predavači: 
certificirani predavači Adizes Instituta (Santa Barbara, USA) - Adizes 
Southeast Europe (Novi Sad).
“Zakon o javnim nabavkama – robe široke potrošnje” – 28. februar. 
Predavač: dr. Mirsad Kikanović.

Faruk Podrug

Dodatne informacije u Centru za edukaciju 

kadrova na  ℡: 250-117, 250-116, 250-107 
ili na www.pksa.com.ba/Aktuelni seminari

1.

2.

3.

4.

5.

6.

Sticanje 
znanja 

potrebnih 
za rad u 
uslovima 

tržišne 
privrede

EDUKACIJA

U Komori je 17. januara predstavljen Program 
edukacije za 2006. godinu, koji sadrži detaljne informa-
cije o temama, terminima i predavačima na seminari-
ma, kursevima i radionicama koje organizuje Centar za 
edukaciju kadrova Privredne komore Kantona Saraje-
vo. Program su predstavili predsjednik Komore Kemal 
Grebo i direktor Centra za edukaciju kadrova Faruk 
Podrug. Prisutni privrednici, bivši i budući polaznici su 
tokom prezentacije iskazali veliki interes za edukaciju 
koju nudi Komora.

Istaknuto je da planiranjem i realizacijom kvali-
tetnih i aktuelnih obrazovnih sadržaja, Komora nastoji 
omogućiti polaznicima implementaciju stečenih znanja, 
potrebnih za savremeno poslovanje u uslovima tržišne 
privrede. 

»Jedno od naših strateških opredjeljenja je 
omogućiti članovima Komore i ostalim subjektima sti-
canje znanja potrebnih za unapređenje poslovanja i 
razvoj privrede i društva u cjelini. O kvalitetu i aktu-
elnosti edukacija dovoljno govori i činjenica da se broj 
polaznika iz godine u godinu povećava«, kazao je Kemal 
Grebo, predjednik Komore. 
 Komora u toku 2006. godine planira realizirati 55 
edukacija, od čega 40 predstavljaju nove teme, a eduka-
cijom će biti pokriveno 77 radnih dana. Neki od semi-
nara organizuju se po principu »in house«, odnosno 
pojedinačno u određenim firmama i organizacijama, a 
u skladu sa potrebama članova održaće se i jedan broj 
vanrednih seminara. Komora organizuje i specifične 
oblike edukacije: tribine, prezentacije, okrugle stolove, 
work-shopove, panel-diskusije, i kao nešto novo i za-
nimljivo tu je i učenje na daljinu. Samo neke od tema 
su iz oblasti menadžmenta, informatike, marketinga, 
komunikologije  i  Neuro Lingvističkog Programiranja 
(NLP),  odnosa sa javnošću, berzanskog poslovanja, rad-

ne i socijalne psihologije, zaštite okoline, međunarodnih 
tendera i projekata, zakonske legislative i mnogih dru-
gih. 
 Određene edukacije realiziraju se u saradnji sa 
eminentnim obrazovnim insitucijama, a najvažniji među 
njima su:

“WIFI Instut za edukaciju i ekonomske promocije” 
iz Beča
“REFA Savez” iz Njemačke
“Adizes Institut” filijala u Novom Sadu
“ENI Marketing” iz Travnika
“Global Development & Consulting Inc.” iz SAD-a
“Gendar” iz Zagreba
“It Smile Solutions” iz Austrije
te značajan broj kompetentnih stručnjaka iz zemlje 
i inostranstva

Elvira Baždar

•

•
•
•
•
•
•
•

Svi koji su zainteresirani da dobiju Program edukacije za ovu godinu mogu se obratiti 

Centru za edukaciju kadrova 

Ukoliko do sada niste dobili Program potražite ga u elektronskoj formi na

 www.pksa.com.ba/Aktuelni seminari

Bogat 
Program 

edukacije 
za 2006.

PREZENTACIJA

Komora organizuje 
seminare i kurseve 
za privrednike i os-
tale, kao i specifične 
oblike edukacije: tri-
bine, prezentacije, 
okrugle stolove, 
work-shopove, pa-
nel-diskusije, do 
učenja na daljinu..

EDUKACIJA

predstavljamo vam

Ortosar je mlada sarajevska firma koja 
je u kratkom vremenu svog poslovanja zabilježila 
međunarodni uspjeh osvojivši prošle godine Zlatnu 
medalju za kvalitet u Ženevi. S ponosom ističemo da je 
Ortosar član Privredne komore Kantona Sarajevo, na 
čijem se čelu nalazi mlad, ali iskusan menadžment.

U razgovoru sa Midhatom Kabahijom, direk-
torom i vlasnikom Ortosara, saznali smo da je Orto-
sar u početku svog rada 1993. godine u jeku ratnih ra-
zaranja u Bosni i Hercegovini i u nevjerovatno teškim 
uslovima, kao što su problemi sa strujom, vodom i 
repromaterijalom, pružao besplatne usluge ratnim 
vojnim invalidima i ostalim  građanima Sarajeva. 1995 
godine prekinuli su rad, da bi već naredne godine 
ponovnim oživljavanjem i preregistracijom u Ortosar 
d.o.o. Sarajevo počeli sa radom na novoj adresi u ulici 
Branilaca Sarajeva gdje se i danas nalaze.

Firma raspolaže velikim prostorom koji se 
sastoji od svih komponenti bitnih za obavljanje ove 
vrste djelatnosti, a to su ambulanta, tzv. škola hoda, 
izložbeni prostor, prijemni odjel, biro, proizvodni dio, 

te prostor za različite prezenta-
cije.

«Za razvoj firme i djelat-
nost uložili smo veoma mnogo 
sredstava i truda kako bismo što 
bolje i kvalitetnije odgovorili na 
postavljene zahtjeve», istakao je 
Kabahija. 

U planu imaju nabavku 
nove opreme i uvođenje dva nova 
proizvodna segmenta. 

Ortosar trenutno 
zapošljava 13 radnika, od kojih 6 
tehničara radi direktno na izradi 
svih vrsta pomagala. S obzirom 
da je prvi i osnovni prioritet firme 

izrada pomagala, važno je istaći 
činjenicu da je veći dio tima educi-

ran u mnogim centrima širom Evrope.
Ortosar-ov tim pruža usluge i za druge kan-

tone, a radi i na edukaciji prenosa znanja novih teh-
nologija kako u samom sjedištu firme, tako i po ra-
dionicama i protetičkim centrima u BiH i u susjednim 
državama. 

Ortosar uspješno sarađuje sa velikim brojem 
kompanija širom svijeta kao direktni uvoznik i distri-
buter za različite oblasti: protetika, ortotika, program 
rehabilitacije, antidekubitalni program, te ostali pro-
grami.

Ortosar je primio veliki broj pacijenata koji 
su zahvaljujući usvojenoj odluci o dopunskim pravima 
boraca stekli uslove za kvalitetniju izradu proteza sa 
najsofisticiranijim modelima i materijalima trenutno 
aktuelnim u svim svjetskim ortopedskim kućama. 

Elvira Baždar

Ortosar 
među 

najboljim 
u svijetu 

Midhat Kabahija (u sredini) na dodjeli Zlatne medalje u Ženevi

SPECIFIČNA 
DJELATNOST

Nagrada uspješnom 
mednadžmentu za razvoj 
tehnologije, inovacije i 
kvalitet pri izradi pro-
teza sa najsofisticiranijim 
modelima i materijalima 
trenutno 
aktuelnim u svim 
svjetskim ortopedskim 
kućama

Kandidati Komore za 
Šestoaprilsku 
nagradu Grada Sarajeva

Privredna komora Kantona Sarajevo je i ove, kao i prethod-
nih godina, na inicijativu velikog broja privrednika, a na prijedlog Ko-
misije za dodjelu priznanja Privredne komore Kantona Sarajevo, a 
zatim i Upravnog odbora Komore predložila tri kandidata za dodjelu 
ove prestižne nagrade. 
 Predloženi kandidati za pojedinačnu nagradu 
 po abecednom redu su:

“CENTROTRANS - EUROLINES” d.d. Sarajevo
PRIVREDNA KOMORA KANTONA SARAJEVO

  a kandidat za pojedinačnu nagradu je
ŠEFIK LOJO, generalni direktor «Fabrike duhana Sarajevo»

•
•

•

Svečanosti povodom jubileja 55. godina post-
ojanja i uspješnog poslovanja Bosnalijeka održana  je  
18. januara 2006. otvaranjem Proizvodno-distributi-
vnog centra i puštanjem u produkciju informacionog 
sistema SAP. 

Proizvodno distributivni centar (PDC) Bosna-
lijeka zajedno sa implementacijom SAP-a (System Ap-
plications and Products) najveća je investicija u historiji 
Bosnalijeka. Njegova izgradnja i opremanje koštali su 
oko 40 miliona KM. No, u ovaj objekat je uložena neu-
poredivo veća vrijednost, s obzirom na ono novcem 
neizrecivo, na ono što je u pozadini ovog postignuća, a 
to je jasna razvojna vizija, impresivan kvalitet kadrova, 
njihov entuzijazam i njihova lojalnost kompaniji.

PDC sa 7.000 m2 površine jedinstven je in-
dustrijski objekat u Bosni i Hercegovini. Izgrađen je 
po avangardnom tehnološkom konceptu proizvodnje 
i distribucije lijekova, kakav je implementiran samo u 
vodećim farmaceutskim kompanijama savremenog 
svijeta.

PDC sadrži dvije integrisane cjeline  - proiz-
vodnju i skladištenje, obje usklađene s projekcijom 
tržišnog rasta kompanije do 2016. godine. 

Proizvodni dio je osmišljen i realiziran pogon za 

proizvodnju čvrstih oralnih formi lijekova. Izgradnjom i 
aktiviranjem ovog kapaciteta, Bosnalijek će dosegnuti 
psihološku granicu u farmaceutskoj industiji - milijardu 
tableta godišnje. Proizvodnja je bazirana na najmoder-
nijoj opremi GMP standarda. 

Savremena oprema, dizajnirana i proizvedena 
po aktuelnim svjetskim standardima omogućila je ula-
zak u proizvodnju novog farmaceutskog oblika, paleca 
i njegovo finalno oblaganje. Nadzor nad proizvodnim 
operacijama podržan je najnaprednijim softverskim 
rješenjima.

Skladišni dio sadrži prostore za prijem i strikt-
no provjeravanje kakvoće svih supstanci koje ulaze u 
objekat, od sirovina za lijekove do ambalaže i etiketa, 
zatim prostor za skladištenje i čuvanje materijala, pros-
tor za pripreme proizvodnih i otpremnih naloga i dr.

U tehnološkom 
razvoju Bosnalijek 

u stopu prati 
vodeće farmaceutske 

kompanije

USPJEH

 
Izgrađen impozantan Proizvodno distributivni centar 

Kontinuirane promjene u biznisu se 
udvostručavaju sa poboljišanjima u računarskom 
hardveru i softveru, web baziranim biznis 
rješenjima i kontinuiranom rastu Interneta, što 
definiše odnos između informacionih tehnologija i bi-
znisa. Ocjenjujući te odnose vidi se koliko je učešće 
IT (informacione tehnologije) u ideologiji kompanije 
koja pokreće većinu, ako ne i sve ciljeve, inicijative i 
aktivnosti.

Napredne IT daju biznisu nove mogućnosti 
za poboljšanje upravljanja kompanijom. Potencijalne 
mogućnosti su u poboljišanju internih procesa i ek-
sternih veza kompanije. 

Uspjeh strateškog planiranja kompanije ovisi 
od toga kako su dobro definisani biznis ciljevi, inicij-
ative,  razumijevanje samih IT, razumijevanja uloge IT i 
načina na koji one utiču na firmu, kao i od znanja kako 
najbolje upravljati ovim tehnologijama.

Zato je česta izjava «Uspješnost upravljanja IT 
ovisi od toga kako senior menandžer u firmi vidi in-
formacije i IT kao dio cjelokupne poslovne vizije».

Informaciona pismenost je sposobnost prepo-
znavanja potrebe za informacijom, sposobnost da se 
identifikuje, locira i efikasno koristi data informacija za 
postojeći problem. Informaciono pismeni su oni ljudi 
koji su naučili da uče.

Danas u ekonomiji znanja u SAD vrijednost 
informacija sadržanih u dokumentima kreiranim svake 
godine predstavlja trećinu ukupnog GDP, odnosno 
oko 3.3 triliona dolara godišnje. A ipak naše shvatanje 
vrijednosti dokumenata i značaja upravljanja doku-
mentima je malo. Ove činjenice utiču na sve firme, 
svih veličina, sa stanovišta prihoda, profitabilnosti i re-
putacije. Kontinuiran rast produktivnosti u državi, a na 
taj način i bogatstvo svih građana, zavisi od shvatanja i 
upravljanja ovim vrijednostima dokumenata.

Korist od poboljšanja pristupa dokumentima 
koje koristi ekonomija SAD je 800 biliona $ godišnje ili 
oko 8% GDP. Za 1000 najvećih američkih firmi korist 
od ovog poboljšanja je otprilike 250 miliona $ godišnje 
po firmi (izvor juli 2005.god. M.K. Bergman).

Najveć rast Interneta je u 2005. godini, gdje 
se world wide web proširio više nego na vrhuncu dot-
com buma, (studija firme Netcraft). Rast su potaknuli 
malo poduzetništvo koje se već masovno seli na web, 
firme koje se sve više oglašavaju on-line. Domene su 
postale baza za sve što ljudi žele raditi na webu. 

Specijalni koordinator Pakta za stabilnost po-
krenuo je u Istanbulu 2000. godine inicijativu eSEEu-
rope, ili Elektronska jugoistočna Evropa, za razvoj 
informacionog društva u jugoistočnoj Evropi koju su 
svojim Projektom za razvoj (UNDP) podržale i Uje-
dinjene nacije. BiH, Hrvatska, Srbija i Crna Gora uz 
Albaniju, Makedoniju i Moldaviju, su podržale ovu ini-
cijativu i usvojile plan razvoja informacionog društva u 
jugoistočnoj Evropi. 

BiH danas ima usvojenu Politiku, Strategiju i 
Akcioni plan razvoja informacionog društva, zasno-
vane na eLegislativi, eObrazovanju, eUpravi, IKT in-
frastrukturi i IKT industriji.

Slijedeći načela EU «Učenje cijeloga života», 
uvažavajući akcioni plan ID BiH, a prije svega u cilju 
zadovoljavanja potrebe članica Komore, Privredna 
komora Kantona Sarajevo je 2006. godinu pro-
glasila godinom Informatizacije biznisa. Komora 
će u saradnji sa svojim članicama, koristeći njihove 
potencijale i poslovne partnere, realizovati i  Projekat 
eUčenja.

Projekat eUčenje (eLearning) će prije svega 
obuhvatiti sticanje znanja iz IKT (informaciono-ko-
munikacione tehnologije) neophodnih za obavljane 
svakodnevnih poslova, uredske alate, pristup Inter-
netu, učenje stranih jezika i dr.  Putem Interneta svaki 
zainteresovani pojedinac će moći učiti iz svog ureda 
ili doma ili u prostorijama Komore,  u vrijeme kada 
mu to najviše odgovara i u trajanju koliko sam odredi. 
Anketiranjem i po zahtjevu korisnika biće organizo-
vane i specifične teme edukacije. Za svaku edukaciju 
polaznici će dobiti validan certifikat. Prezentacija Pro-
jekta, pristup, prijava, način korištenja i mogućnosti 
korisničke podrške održaće se u Komori sukcesivno 
po ciljanim korisničkim grupama.

Rusmira Mandić

komora-
2006. 

JE GODINA
Informatizacije 

biznisa

projekti

BIZNIS VIJESTI U JANUARU

PIF-OVI NAPRIJED I HERBOS TRANSFORMI-
SALI SE U INVESTICIONE FONDOVE 
Privatizacijsko investicioni fond (PIF) Naprijed Sara-
jevo transformisan je na Skupštini dioničara u investi-
cioni fond (IF) Naprijed. Skupština dioničara usvojila 
je Statut IF-a, te odluku o terminima usklađivanja 
strukture imovine, a usvojen je i ugovor o upravljanju 
sa IF-om Naprijed.  

DOBIT TVORNICE 
ČARAPA KLJUČ 
Dioničko društvo Tvornica 
čarapa Ključ Sarajevo u 
prvih šest mjeseci prošle 
godine ostvarilo je neto do-
bit od 639 KM. 

PLIVA POTPISUJE UGOVOR SA 
FARMAVITOM ZA PROIZVOD-
NJU LIJEKOVA U BIH 
U predstavništvu sarajevskog najvećeg 
uvoznika lijekova i medicinske opreme 
u BiH Pliva, smatraju kako su neo-
pravdano podignute cijene lijekova u 
apotekama nakon uvođenja PDV-a. 
Pliva je dala olakšice uvoznicima u 
BiH za prve mjesece ove godine up-
ravo zbog smanjenja povećanja cij-
ena nakon što su povećane porezne 
stope.  Kako se tržište lijekova i me-
dicinske opreme u BiH procjenjuje na 
oko 130 miliona eura, sivo tržište drži 
oko 20 miliona, tvrdi direktor Plivinog 
predstavništva u Sarajevu. 
Pliva na tržištu BiH ima 400 vrsta 
proizvoda te je pred potpisivanjem 
ugovora sa sarajevskom kompanijom 
Farmavita za početak proizvodnje 
lijekova u BiH. 

MLJEKARA MEGGLE I KRAJINA MLIJE-
KO POTPISALI UGOVOR O OTKUPU 
MLIJEKA 
Potpisivanjem ugovora o poslovno-tehničkoj 
saradnji i otkupu mlijeka između mljekare 
Meggle i specijalizirane mljekarske zadruge 
Krajina mlijeko, riješit će se ekonomska si-
tuacija u kojoj se nalaze prerađivači mlijeka 
sa prostora Bosanske krajine. Najviše koristi 
imat će poljoprivrednici koji proizvode manje 
količine mlijeka. 

PUŠTEN U RAD PRVI PRETRAŽIVAČ 
BH. INTERNET PROSTORA POGO-
DAK.BA 
U Bosni i Hercegovini započeo je rad prvi 
pretraživač bh. internet prostora na adre-
si www.pogodak.ba koji sadrži podatke o 
sadržaju više od 2,7 miliona indeksiranih 
internet stranica. Novi pretraživač pruža 
trojezički korisnički interfejs na bosans-
kom, hrvatskom i srpskom jeziku, odnosno 
prilagođen je jezicima naroda u BiH i posje-
duje mogućnost jedinstvenog pretraživanja 
ćiriličnih i latiničnih sajtova. 

FEDERALNI ZAVOD ZA 
ZAPOŠLJAVANJE: OTVARANJE 
10.000 RADNIH MJESTA 
Predstavnici Federalnog zavoda za 
zapošljavanje i Investicijske banke 
FBiH potpisali su Ugovor o preuziman-
ju projekta za podsticaj zapošljavanja 
u FBiH, koji će omogućiti otvaranje 
oko 10.000 radnih mjesta. Ovim ugo-
vorom Investicijska banka FBiH preu-
zima oko 50 miliona KM potraživanja 
koje Zavod za zapošljavanje FBiH ima 
prema korisnicima kredita za podsticaj 
zapošljavanja plasiranih proteklih go-
dina putem nekoliko banaka. 

SARAJEVSKA KOMPANIJA PING 
POKRENULA BIH NOVINSKI IN-
TERNET SERVIS 
IT kompanija Ping Sarajevo pokrenula 
je nedavno prvi BiH Novinski Internet 
Servis NIS koji omogućava jednostavan 
pregled elektronskih izdanja štampanih 
medija, te niz drugih pogodnosti za ko-
risnike. 
Prvi korisnik NIS servisa je novinska 
kuća Avaz i trenutno su dostupna iz-
danja Dnevnog avaza, Sporta, Expressa 
i Azre, navodi se u saopštenju kompa-
nije Ping. 

OVE GODINE PRODAJA FDS-A, ALU-
MINIJA, ENERGOINVESTA I HIDRO-
GRADNJE 
Vlada FBiH prihvatila je Plan privatizacije i 
Program rada Agencije za privatizaciju FBiH 
u 2006. godini. Njima je predviđena prodaja 
preostalog državnog kapitala u 24, od ukup-
no 61 preduzeća čija je prodaja u nadležnosti 
Agencije, čime bi se praktično okončala pri-
vatizacija komercijalnih preduzeća. Radi 
se o kompanijama Žica i UNIS iz Sarajeva, 
Tvornica kartona i ambalaže Cazin, Carton 
print Stolac, Sarajevo osiguranje, Stela i 
Zenit BRO Neum, Energoinvest, Šipad ex-
port-import i Energoinvest TDS iz Sarajeva, 
Agrokomerc Velika Kladuša, Fabrika duhana 
Mostar, Krivaja Zavidovići, Aida Tuzla, Fa-
brika duhana Sarajevo, Aluminij Mostar, Ve-
terinarske stanice FBiH, Vitezit, Željezara 
Zenica, Fabrika sode Lukavac, Hepok 
Mostar, Soda so holding Tuzla, KTK Visoko i 
Hidrogradnja iz 

FIRME UNIPROMET, ANS DRIVE 
I GENECO KUPILI 67 POSTO 
ŽICE SARAJEVO 
U Sarajevu je potpisan ugovor o pro-
daji 67 posto dionica preduzeća Žica 
Sarajevo. Ugovor su potpisali direktor 
Agencije za privatizaciju u FBiH Rešad 
Žutić i predstavnici ortačke grupe Uni-
promet Sarajevo, Ans Drive Sarajevo i 
Geneco Sarajevo. 
Ortačka grupa obavezala se da će za 
dionice platiti kupoprodajnu cijenu od 
1.100.000 KM u gotovini, a u preduzeće 
investirati 10.000.000 KM, preuzeti i 
zadržati 204 zaposlena radnika Žice i 
zaposliti još 30 novih radnika.

ŠKODA BH. TRŽIŠNI LIDER  
U Bosni i Hercegovini je u 2005. godini prodato 9.439 novih putničkih auto-
mobila, te 2.447 vozila iz takozvanog privrednog programa. Prema podacima  
ASA Auta, generalnog uvoznika VW programa u BiH, u prošloj godini najviše je 
prodato putničkih automobila marke Škoda, ukupno 2.607, što čini tržišni udjel 
od 27,6 posto. 
Na drugom mjestu po broju prodatih novih putničkih automobila nalazi se Volks-
wagen (1.470 automobila, tržišni udjel 15,7 posto), a slijede Renault (595 au-
tomobila, 6,3 posto), Lada (540 automobila, 5,7 posto), Hyundai (460 automo-
bila, 4,8 posto) i Dacia (450 automobila, 4,7 posto). 

REGIONALNA SARADNJA 
U STVARANJU GASNOG 
TRŽIŠTA JUGOISTOČNE 
EVROPE
O perspektivama regionalne sa-
radnje u stvaranju gasnog tržišta 
jugoistočne Evrope i povezi-
vanju sa Evropskom unijom bit 
će razgovarano u Sarajevu na 3. 
Međunarodnoj gasnoj konferen-
ciji koja će biti održana od 14. do 
16. februara ove godine. Eksperti 
za gasnu privredu iz Evrope i re-
giona na tome će skupu prezenti-
rati mogućnosti i tehničke izazove 
tržišta gasa. 

Izvor: Bh: poslovni portal i dnevna štampa

Razvoj 
tržišne 

poljoprivredne 
proizvodnje u 
Sarajevskom 

kantonu

 Studija o razvoju tržišne poljoprivredne 
proizvodnje u Kantonu Sarajevo koju je uradila 
Privredna komora Kantona Sarajevo i koja bi mogla 
poslužiti kao razvojni dokument za vođenje politike 
razvoja poljoprivredne proizvodnje pokazala je 
velike mogućnosti razvoja određenih poljoprivrednih 
proizvodnji u Kantonu. 
 
 Te mogućnosti proizlaze prije svega iz   
sljedećih činjenica:
- u Kantonu ima preko 22.000 poljoprivrednih gazdin-

stava,
- raspoloživo zemljište, klima, reljef i vodni resursi po-

godni su za razvoj pojedinih proizvodnji, 
- postoje značajni kapaciteti prehrambene industrije, 

koji koriste poljoprivredne sirovine kakve se mogu 
proizvoditi u Kantonu Sarajevo,

- Kanton je najveće tržište poljoprivrednih proizvoda 
u Bosni i Hercegovini. Međutim, kao i kod prehram-
bene industrije, učešće poljoprivrede u snabdijevanju 
ovog tržišta je vrlo  malo,

- Kanton Sarajevo ima najveću koncentraciju poljopri-
vrednih stručnih institucija, školskih ustanova i ka-
drova u BiH

- na ovom području posluju zadruge, poljoprivredna 
preduzeća, Kantonalna veterinarska stanica, Robne 
rezerve i dr. koji doprinose uspješnom funkcionisanju 
i razvoju tržišne poljoprivredne proizvodnje, boljem 
interesnom povezivanju proizvođača i prerađivača 
i drugim aktivnostima koje afirmišu poljoprivrednu 
proizvodnju i podižu konkurentsku moć ovdašnjih 
proizvoda.

 
 Da bi se prevazišlo postojeće stanje i ubrzao 
razvoj poljoprivrede izrađena je i predstavljena javnosti 
“Projekcija razvoja tržišne poljoprivredne proizvodnje 
u Kantonu Sarajevo u periodu 2005.-2010. godine”, u 
kojoj su obrađeni poljoprivredni resursi i stanje proiz-
vodnji po granama poljoprivrede, uslovi za tržišnu pol-
joprivrednu proizvodnju, potrebe prehrambene indus-

trije, poljoprivredna gazdinstva i njihove mogućnosti 
daljeg razvoja, institucije i organizacije od značaja za 
poljoprivredu i generalni ciljevi i pravci razvoja tržišne 
poljoprivredne proizvodnje u Kantonu Sarajevo.

Opširnije informacije o ovome sadržane su u    
Projekciji koja se nalazi na web stranici Komore 
www.pksa.com.ba.

Studija ukazuje na strateške pravce razvoja koji su u 
funkciji generalnih ciljeva razvoja poljoprivrede u Kan-
tonu, a to su:

Razvoj poljoprivrednog gazdinstva u pravcu ekon-
omski održive porodične farme koja obezbeđuje 
zapošljavanje poljoprivrednom proizvođaču.
Razvoj  poljoprivrednih proizvodnji koje su kom-
patibilne poljoprivrednim resursima i obezbeđuju 
sirovine za prehrambenu industriju Kantona i iz-
voz.
Poslovno organiziranje  poljoprivrednih gaz-
dinstava u odgovarajuće kooperativne oblike 
udruživanja. 
Razvoj prehrambene industrije koja je u funkciji 
razvoja poljoprivredne proizvodnje u Kantonu.
Donošenje odgovarajućih mjera i zakonske regu-
lative kojima se štite i održavaju poljoprivredni 
resursi u Kantonu, te dosljedno insistiranje na nji-
hovoj realizaciji.  
Razvoj poljoprivrednih stručnih institucija koje 
podupiru razvoj poljoprivredne proizvodnje na 
poljoprivrednim gazdinstvima: (Savjetodavna pol-
joprivredna služba, Uzgojno selekcijska služba u 
stočarstvu, Kantonalna veterinarska stanica).
Reguliranje pravnog i ekonomskog statusa tržišnog 
poljoprivrednog  gazdinstva i proizvođača 
Odgovarajuće organiziranje sektora poljoprivre-
de u okviru administracije općina i Kantona (pol-
joprivredni resori u općinama i Kantonu i Kanto-
nalno poljoprivredno zakonodavstvo)

  

•

•

•

•

•

•

•

•

STRUČNI PRILOG

Sarajevo ima velike mogućnosti za razvoj određenih poljoprivrednih proizvodnji

 Strateške proizvodnje koje mogu efikasno koristiti 
resurse Kantona i imaju tržište u prehrambenoj in-
dustriji su:
Proizvodnja mlijeka
Proizvodnja žive mjere i stoke za klanje
Proizvodnja povrća u otvorenim i zatvorenim 
prostorima
Proizvodnja jagodičastog i kontinentalnog voća
Proizvodnja i prikupljanje  ljekovitog bilja i 
šumskih plodova
Proizvodnja meda i drugih pčelarskih proizvoda
Proizvodnja ribe i
Proizvodnja organskih poljoprivrednih proizvo-
da

 Na osnovu datih ocjena o stanju i mogućnostima 
razvoja tržišne poljoprivredne proizvodnje te da bi pol-
joprivreda bila u funkciji ukupnog razvoja Kantona Sara-
jevo i rješavanja problema nezaposlenosti, predlažu se 
sljedeće aktivnosti i mjere:

- Inicirati dogradnju postojećih i donošenje novih zakona 
i drugih propisa koji se odnose na poljoprivredu, a čije 
je donošenje na višim nivoima zakonodavne vlasti, kao 
što su npr: Zakon o organskoj poljoprivredi, Zakon o 
pčelarstvu, Zakon o poljoprivrednom zemljištu, Zakon 
o poticajima u poljoprivredi, Zakon o poljoprivrednoj 
inspekciji i niz drugih zakonskih i podzakonskih akata.

- Posebnu pažnju usmjeriti na: dosljednu primjenu poljo-
privrednog zakonodavstva, naročito u pogledu zaštite 
poljoprivrednog i obradivog zemljišta i njegovo korištenje 
isključivo u poljoprivredne svrhe; rješavanje statusnog 
pitanja poljoprivrednog gazdinstva kao privrednog sub-
jekta; onemogućavanje pretvaranja poljoprivrednog u 
građevinsko zemljište; onemogućavanje dalje fragmen-
tacije poljoprivrednih parcela i rješavanje drugih pitanja 
od značaja za zaštitu zemljišta (deminiranje, uređenje 
zemljišta, hidro i agromelioracije, zaštita zemljišta od 
erozije, poplava, uređenje vodotoka i dr.).

- Regulirati poticaje posebnim kantonalnim zakonom. Po-
ticajima stimulirati poljoprivrednu proizvodnju prema 
strateškim razvojnim opredjeljenjima, a ne proizvodnju 
koja nema tržišnu orijentaciju niti uslove da opstane u 
otvorenoj tržišnoj privredi.

- Izraditi i implementirati određen broj razvojnih progra-
ma i projekata od značaja za poljoprivredu  (Projekat 
razvoja porodičnih farmi, Program razvoja govedarske 
proizvodnje u Kantonu Sarajevo, Uzgojno-selekcijski 
program u govedarstvu, Projekat razvoja otkupnih sta-
nica za mlijeko, Program razvoja voćarstva i dr.).

- Unapređivati i podržavati rad poljoprivredno-stručnih 
institucija, školskih ustanova i kadrova, kako bi njihov  
doprinos razvoju i organiziranju tržišne poljoprivredne 
proizvodnje bio mnogo veći od dosadašnjeg.

- Aktivirati poljoprivredno-savjetodavnu službu koja će 
pored administrativnih, raditi i poslove uzgojno-selekci-
jske službe u stočarstvu, koje bi pored administrativnih 
poslova radile i na unapređenju razvoja poljoprivredne 
proizvodnje.

- Poticati formiranje i poslovno organiziranje poljopri-

•
•
•

•
•

•
•
•

vrednih gazdinstava u poljoprivredne zadruge i njihovo 
osposobljavanje, kao najpogodniji oblik organiziranja 
poljoprivrednih proizvođača.

- Podržavati razvoj Direkcije za robne rezerve Kantona 
Sarajevo kao važnog segmenta u stabilizaciji i otklanjanju 
jačih poremećaja na tržištu poljoprivredno-prehrambe-
nih proizvoda.

- Formirati Ministarstvo za poljoprivredu, prehrambenu 
industriju, vodoprivredu i šumarstvo u Kantonu Sara-
jevo, kako bi se uspješno implementirali glavni ciljevi i 
strateška opredjeljenja u razvoju tržišne  poljoprivredne 
proizvodnje i prehrambene industrije.

- Nužno je da Skupština Kantona Sarajevo razmotri 
i usvoji “Projekciju razvoja tržišne poljoprivredne 
proizvodnje u Kantonu Sarajevo od 2005. do 2010. 
godine”, kao razvojni dokument na osnovu kojeg će 
se utvrđivati i provoditi politika razvoja poljoprivrede u 
Kantonu Sarajevo do 2010. godine, kako bi se uspješno 
realizirali naznačeni generalni ciljevi i strateški pravci ra-
zvoja poljoprivredne proizvodnje u KS.

Projekcija razvoja poljoprivredne proizvodnje može da 
posluži:

Vladi Kantona Sarajevo za dopunu strateških pravaca 
razvoja Kantona Sarajevo do 2015. godine i za defini-
sanje  i provođenje politike razvoja poljoprivrede;
poljoprivrednim proizvođačima da sa manje rizika ula-
ze u specijalizirane robne ili mješovite proizvodnje;
investitorima, izvođačima radova i agro-biznismenima 
pri odabiranju pojedinačnih projekata u kojima će naći 
svoje interese;
organima zakonodavne i izvršne vlasti u Kantonu za 
utvrđivanje podsticajnih mjera za razvoj poljoprivrede 
i uspješniju transformaciju naturalne u tržnu poljopri-
vrednu proizvodnju;
stanovništvu u Kantonu Sarajevo, a posebno nezapos-
lenima da u savremenom modelu agrarne transforma-
cije nađu stabilno radno mjesto;
ostalim organima i institucijama u Kantonu Sarajevo 
za realizaciju njihovih tekućih i dugoročnih programa 
razvoja.

Sulejman Selmović

•

•

•

•

•

•

pravci razvoja kantona sarajevo

Da li ste znali?

-  da u Kantonu Sarajevo ima oko 3.300 poljoprivrednih 
gazdinstava koja imaju resurse za organiziranje tržišne 
poljoprivredne proizvodnje. 

-  da se zadovoljenje stanovništva u potrebama za hra-
nom ostvaruje kod ovčijeg mesa 35%, mlijeka i 
mliječnih prerađevina 23%, voća 24%, goveđeg mesa 
15%, povrća 21 %, krompira 47%, što ukazuje na ve-
liku mogućnost za veću proizvodnju hrane u KS

-  da je u 2005. godini uvezeno u Kanton Sarajevo mli-
jeka u vrijednosti od 56,3 miliona KM, pića, alkohola i 
sirćeta u vrijednosti od 37,2 miliona KM, mesa i drugih 
klaničkih proizvoda za jelo 24,7 miliona KM, itd...



G
la
sn
ik

16

 Europska unija se smatra 
najvažnijim svjetskim trgovinskim 
blokom. Nakon Ugovora u 
Maastricht-u 1993. godine politika 
EU je podijeljena u tri osnovna 
područja, nazvana stupovi, a to su: 

«Zajednica» - stup se odnosi na 
ekonomiju, socijalna pitanja i 
okolinu
«Zajednička vanjska i sigurnosna 
politika» - stup se odnosi na 
vanjsku politiku i vojna pitanja i 
«Pravosuđe i unutarnji poslovi»  
- odnosi se na borbu protiv 
kriminala. 

 Europsko ekonomsko 
područje je jedinstveno tržište 
kreirano između EU i zemalja 
europske asocijacije o slobodnoj 
trgovini (EFTA). Ipak, EU i EFTA 
djeluju neovisno kada se radi o 
pitanjima antidampinške politike 
i međunarodnih trgovinskih 
sporazuma.  
 Osnivanjem Europske 
Centralne Banke ECB nacionalne 
vlade su dale fundamentalni dio 
svog nacionalnog suvereniteta. Od 
tada su monetarna i fiskalna pitanja 
svih članica vođena od strane ECB-a 
i nacionalnih centralnih banaka CB. 
Ove banke su zajedno konstituirale 
Europsku monetarnu uniju EMU. 
 U januaru 1999. završena  
je i krajnja faza u stvaranju EMU, 
uvedena je nova europska valuta 
EURO (�).

EU kao eksportno tržište 
zemljama u razvoju
 EU je najveće jedinstveno 
tržište u svijetu. Trenutno iznosi 
čak 37% svjetske robne razmjene, 
izvoza i uvoza, uključujući i intra-
EU trgovinu. Uvoz i izvoz EU iznosi 
18% svjetske trgovine. Na ljestvici 

•

•

•

najvećih izvoznika EU zauzima prvo 
mjesto, a na listi uvoznika je na 
drugom mjestu iza Amerike. 
 Trgovina među zemljama 
članicama iznosi čak 27% svjetskog 
kretanja roba kada se govori o 
izvozu, i 24% kada se govori o 
uvozu. 
 Radi usporedbe navodimo i 
podatak da NAFTA, drugi po redu 
trgovinski blok u svijetu koji uključuje 
Kanadu, Meksiko i SAD nosi 19 % 
svjetskog robnog prometa uvoza i 
12% izvoza.
 Porast EU uvoza iz zemalja 
u razvoju je evidentiran posljednjih 
deset godina. Ipak, za sada je Kina 
zemlja iz koje se najviše uvozi, zatim 
slijede zemlje Afrike, dok zemlje 
Srednjeg istoka bilježe najniži rast. 

Izvoz poljoprivrednih proizvoda 
u Europsku uniju
 Zajedničkom poljopri-
vrednom politikom CAP – Common 
Agricultural Policy regulirana 
je oblast poljoprivrede u EU. 
Glavni ciljevi CAP-a su: povećanje 
produktivnosti, solidan život 
farmera, stabilno tržište, uredno 
snabdijevanje hranom i prihvatljive 
cijene poljoprivrednih proizvoda za 
potrošače. 
 Ovi ciljevi se baziraju na tri 
principa: 
Jedinstveno poljoprivredno tržište 
sa zajedničkim cijenama; Slobodno 
kretanje poljoprivrednih proizvoda 
unutar EU i Preferencija članica EU i 
učešće u troškovima. 
 Instrumenti CAP-
a omogućavaju upravljanje 
proizvodnjom na farmama i tržištem 
poljoprivrednih proizvoda kao i 
koordinaciju razvoja i prilagođavanja 
struktura farmi. Osnovne smjernice 

su pomaganje farmera kroz 
mjere ruralnog razvoja, da svoje 
poslovanje i metode gospodarenja 
zemljištem prilagode izmijenjenoj 
poljoprivrednoj praksi i potrebama 
društava. 
 Reformom CAP-a došlo 
je do uspostavljanja CMO –  
organizacije zajedničkog tržišta, čije 
djelovanje se zasniva na sljedećem: 

Smanjuju se subvencije velikim 
farmama, na uštrb povećanja 
subvencija malim
Financiraju se posebni programi 
za održavanje cijena ugroženih 
uvozom i hiperprodukcijom 
pojedinih proizvoda
Pomažu se farmeri koji uzgajaju 
proteinske proizvode (grah, 
durum pšenica, te sirovine za 
obnovljivu energiju)
Investira se u smanjenje 
proizvodnih troškova, 
poboljšanje kvaliteta, zaštita 
i unaprjeđenje okoliša, 
poboljšanje higijene i 
zdravlja životinja, povećanje 
raznovrsnosti u poljoprivrednim 
aktivnostima, stimuliranje 
ljudskih resursa (npr. Obuka 
farmera, a posebno mladih)
Stimulacija na farmama koje ne 
ugrožavaju okoliš
Stimulacija za proizvođače 
organskih proizvoda

 Cilj CAP- a nije samo 
povećati kvalitetu hrane, nego i 
poboljšati njen okus. 
 Stimulacije se više ne odnose 
na količinu proizvedene robe, nego 
na održivu proizvodnju koja štiti 
okoliš.
 U procesu Stabilizacije i 
pridruživanja Bosne i Hercegovine 
Europskoj uniji neophodno je 
kreiranje privrednog ambijenta 

•

•

•

•

•

•

EU i 
treće 

zemlje 
- Izvoz

PUT KA EVROPSKOJ 

U procesu stabilizacije i 
pridruživanja 
Bosne i Hercegovine EU, biće 
neophodno poduzeti 
niz mjera kako bi 
se domaća privreda 
što uspješnije prilagodila 

prilagođenog procesu integracije, 
a u prvom redu usklađivanje sa 
pravnom legislativom EU. Kada se 
govori o prehrambenim proizvodima 
neophodno je izvršiti usklađivanje 
sa horizontalnom i vertikalnom 
legislativom. Proizvodne procese 
je neophodno postaviti u skladu sa 
kodom dobre proizvodne prakse 
GMP – Good Manufacturing Practice 
i uspostaviti sistem HACCP. 

Legislativa poljoprivrede 
Europske unije

 Legislativa poljoprivrede 
u EU obuhvata oko 40% ukupne 
legislative EU, a regulirana je 
Zajedničkom poljoprivrednom 
politikom CAP – Common 
Agricultural Policy. Za zemlje 
centralne i istočne Europe 
identificirano je 200 ključnih mjera za 
usklađivanje nacionalne i legislative 
Zajednice (EU), a dijele se u dvije 
grupe: 

Veterinarstvo, zdravlje biljaka i 
ishrana životinja 

Ove mjere se odnose na 
djelatnosti u ratarstvu, proizvodnji 
životinja,  preradi i proizvodnji 
životinjskog i biljnog porijekla. 
Cilj je kontrola i osiguranje zaštite 
potrošača, zdravstvene zaštite, te 
zaštite zdravlja životinja  i biljaka 
donošenjem zajedničkih propisa koji 
reguliraju kretanje živih životinja, 
mesa i mesnih proizvoda, voća 
povrća i biljaka. Zakonodavstvo ove 
grupe obuhvata oko 1000 mjera, 
od kojih je 160 ključnih, a druge su 
uglavnom izvršne. 
• Poljoprivredna tržišta
Ove mjere se odnose na one aspekte 
zajedničke organizacije tržišta koji se 
tiču određivanja standarda kvaliteta 
i zahtjeva označavanja proizvoda. U 
nekim poljoprivrednim sektorima 
(voće i povrće, svinjetina, jaja i 
meso peradi, govedina, ovčetina i 
vino) slobodno kretanje proizvoda 
zavisi od propisa dotične tržišne 
organizacije, odnosno o poštivanju 
različitih standarda kvaliteta, 
veličine i pakiranja, kao i propise o 
označavanju, analizi, inspekcijama i 

•

nadzoru. 
 

Izvoz industrijskih prehrambenih 
proizvoda 

 Pravna legislativa EU za 
hranu podijeljena je na horizontalnu 
i vertikalnu. 

Horizontalna legislativa bazirana je 
na sljedećim direktivama: 
• Službena kontrola hrane 
(direktiva 89/397/EEC), dodatne mjere 
koje se odnose na kontrolu hrane (direktiva 
93/99/EEC) 
Ove direktive daju osnovne principe 
službene kontrole prehrambenih 
proizvoda, procedure za izvođenje 
inspekcije te analize proizvoda (uzoraka) 
u okviru lanca prehrane. 
• Označavanje prehrambenih 
proizvoda (direktiva 2000/13/EC)
Ova direktiva se bavi označavanjem, 
prezentiranjem i reklamiranjem 
prehrambenih proizvoda. Ciljevi su 
obezbjeđivanje informativnog sistema 
za označavanje hrane, bazirano na 
esencijalnim mjerama za sigurnost i 
higijenu hrane. 
• Higijena prehrambenih proizvoda 
(direktiva 93/43/EEC) 
Ova direktiva propisuje opća pravila i 
procedure za provjeru higijene namirnica, 
zahtjeva harmoniziranje dobre higijenske 
prakse kroz sve faze nakon primarne 
proizvodnje, pripreme, prerade, pakovanja, 
skladištenja, transporta, rukovanja i 
nuđenja za prodaju, zahtjeva uspostavu 
HACCP (HACCP – Hazard Analysis and 
Control Critical Points – analiza opasnosti 
i kontrolne kritične tačke) planova i 
službeno nadziranje od  strane relevantnih 
tijela. 
• Aditivi (okvirna direktiva 89/107/
EEC) te direktive koje se odnose na boje 
korištene u prehrambenim proizvodima 
(94/36/EC), zaslađivače (94/35/EC i 
96/83/EC) i aditive za prehrambene 
proizvode izuzev boja i zalsađivača (95/2/
EC dopunjena direktivama 96/85/EC i 
2001/5/EC)
• Rastvarači za ekstrakciju 
(direktiva 88/344/EEC) – dopunjeni prilog 
ove direktive daje tri liste rastvarača za 
ekstrakciju koji su odobreni za preradu 
hrane. 
• Materijali u kontaktu sa 
prehrambenim proizvodima (okvirna 
direktiva 89/109/EEC) koja daje grupu 

materijala i artikala namijenjenih za 
kontakt sa prehrambenim proizvodima i 
niz specifičnih direktiva za pojedine grupe 
materijala i artikala kao što su : keramički 
artikli, elastomeri i guma i regenerirana 
celuloza)

Vertikalnom legislativom obuhvaćene 
su sljedeće grupe proizvoda: 

Mlijeko i mliječni proizvodi (direktiva 
92/46/EEC)
Proizvodi od jaja (direktiva 89/437/
EEC)
Mesni proizvodi (direktiva 92/5/EEC)
Životinje i proizvodi vodene kulture 
(direktiva 91/67/EEC) itd. 

Standardi za hranu

 Standardi za hranu se 
općenito dijele u dvije grupe: 

Marketinški propisi sačinjeni 
u skladu sa  zajedničkom 
poljoprivrednom politikom CAP 
– Common Agricultural Policy  i 
Propise sačinjene s obzirom na 
kompletiranje unutarnjeg tržišta

 U procesu Stabilizacije i 
pridruživanja Bosne i Hercegovine 
Europskoj uniji, a u cilju što 
konkurentnijeg  nastupa   na EU 
tržištu,  biće neophodno poduzeti 
niz mjera kako bi se bh. privreda 
što uspješnije prilagodila tržišnom 
poslovanju u EU. 

•

•

•
•

•

•

Grupe 
proizvoda

Najveći EU uvoznici

Namirnice i 
pića

Velika Britanija (30%), 
Holandija (20%) i 
Njemačka (16%)

Kafa, čaj, 
duhan i 
začini

Njemačka (26%), 
Holandija (19%) i 
Velika Britanija (13%)

Voće, 
povrće i 
orašasti 
plodovi

Holandija (22%), 
Velika Britanija (15%) i 
Njemačka (15%)

Riba i 
proizvodi 
od ribe

Španija (34%), 
Italija (14%), 
Francuska (14%) 

 Pripremila: Dubravka Bošnjak
Izvori: www.cbi.nl, 
www.eurostat.eu, 
www.europa.eu, 
www.dei.gov.ba 

PUT KA EVROPSKOJ UNIJI

BESPLATAN PRIMJERAK

EU VIJESTI…
• Predsjedništvo Bosne i Hercegovine je 
usvojilo Prijedlog odluke o pokretanju postupka za 
zaključivanje Sporazuma o stabilizaciji i pridruživanju 
(SSP) između Europskih zajednica i njihovih država 
članica i BiH. Također je usvojen i Prijedlog osnove 
s platformom za zaključivanje ovog Sporazuma. Prva 
službena runda razgovora o SSP-u počela je krajem 
januara. 
• BiH je ostvarila značajan napredak u 
ispunjenju reformi ocijenio je Europski monitoring 
tim. Europska unija formirala je poseban tim za 
nadzor nad provedbom reformi u BiH. Od ocjena 
ovog tima ovisit će brzina pregovora sa EU.  
• Kako bi se ostvarila liberalizacija viznog 
režima za građane BiH prilikom ulaska u EU, BiH 
je dobila zahtjev da uvede vize za građane SCG i 
Turske. Prema riječima gospodina Zorana Perkovića, 
pomoćnika ministra za međunarodno-pravne 
poslove u Ministarstvu vanjskih poslova BiH, ovo je 
samo jedan od primjera koji potvrđuje da tehničko 
ispunjenje kriterija nije jedini uvjet liberalizaciji 
viznog režima. Ova preporuka od strane EU stigla je 
kao uvjet za usklađivanje domaćeg i zakonodavstva 
EU u oblasti migracija, viza i azila. 
• Austrija je za prvih šest mjeseci ove godine, 
koliko će predsjedavati EU napravila poseban plan 
angažiranja na Zapadnom Balkanu – pripremili su 
sedam ministarskih konferencija različitog nivoa 
zvaničnosti i tematike, ali sa jednim zajedničkim 
nazivnikom – održati europske perspektive za države 
Zapadnog Balkana. 
• Prema riječima Igora Davidovića, glavnog 
pregovarača BiH sa EU, carine za robu iz EU će biti 
ukinute najkasnije za deset godina. Obzirom da je 

oblast slobodne trgovine najkompleksnije pitanje 
pregovaranja, stav državne delegacije jeste da 
tranzicijski   period za ukidanje carine za proizvode iz 
EU bude deset godina. To bi trebao biti najduži rok, 
dok će se za neke proizvode carine ukidati i ranije.   

WTO VIJESTI…
• Pregled svjetske trgovine – nova je WTO 
edicija u kojoj se mogu naći sve informacije o 
aktivnostima svjetske trgovinske organizacije, a može 
se naći na stranici WTO-a.   

Pripremila: Dubravka Bošnjak

Izvori:
www.europa.eu.int, 

www.wto.org, 
www.dei.gov.ba 

EU & WTO & BiH

Reagovanja 
Od Asocijacija poslodavaca Bosne i Her-
cegovine dobili smo informaciju u ko-
joj izražavaju svoje nezadovoljstvo što 
nadležni zakonodavni organi Države, ent-
iteta i Distrikta Brčko nisu implementirali 
50 prijedloga za ukljanjanje birokratskih 
prepreka koje im je Asocijacija uputila prije 
godinu dana. 

Legislativa
BOSNA I HERCEGOVINA

Zakon o postupku prinudne naplate indirektnih poreza («Sl. glasnik BiH», broj 89/05)
Zakon o postupku indirektnog oporezivanja («Sl. glasnik BiH», broj 89/05)
Odluka o usaglašavanju i utvrđivanju Carinske tarife Bosne i Hercegovine («Sl. glasnik BiH», broj 91/05)
Odluka o plaćanju administrativne takse («Sl. glasnik», broj 1/06) 
Pravilnik o izmjeni Zakona o porezu na dodatu vrijednost (Sl. glasnik BiH», broj 93/05)
Naredba o izmjeni Naredbe o uplatnom računu za uplatu sredstava po zahtjevu za štampanje poreskih i kontrolnih 
markica («Sl.glasnik BiH», broj 1/06)

FEDERACIJA BIH
Odluka o izmjeni Odluke o roku za prijavu javne prodaje u maloj privatizaciji («Sl. novine F BiH», broj 75/05)
Pravilnik o standardima kapitala, osiguranju, garancijama i ograničenju rizika u transakcijama vrijednosnim 
papirima («Sl. novine F BiH», broj 74/05)
Pravilnik o postupku prodaje metodom neposredne pogodbe («Sl. novine F BiH», broj 75/05)
Uputstvo o postupku licenciranja revizora i revizorskih društava («SL. novine F BiH», broj 72/05)

KANTON SARAJEVO
Odluka o izmjenama i dopunama Statuta Privredne komore Kantona Sarajevo («Sl. novine KS», broj 38/05)
Odluka o visini i načinu plaćanja članarine za 2006.godinu («Sl. novine KS», broj 38/05)

Priprema Slavica Operhal

•
•
•
•
•
•

•
•

•
•

•
•

world wide web...
www...

www.fmpvs.gov.ba
Ministarstvo poljoprivede, vodoprivrede i šumarstva 
FBiH sadrži  kompletne dokumente: zakone, pravilnike, 
naredbe, odluke, uputstva, uredbe iz poljoprivrede, 
vodoprivrede i šumarstva na nivou FBiH, kao i novosti, 
projekte, kontakt informacije i dr.

www.fas-tempus-bih.org/Default.htm
Web adresa Poljoprivrednog fakulteta u Sarajevu

europa.eu.int/pol/agr/index_en.htm
Sajt prezentira legislativu EU koja se odnosi na 
poljoprivredu, zatim informacije o aktivnostima EU 
na polju poljoprivrede. Sadrži podatke o tržištima za  
poljoprivredne proizvode, informacije o sigurnosti hrane, 
programe EIB-Evropska investiciona banka za podršku 
razvoja poljoprivrede itd. 

www.poljoprivreda.net
Stranica daje korisne savjete iz poljoprivrede, 
kao što su trgovački nazivi pesticida, pesticidi po 
sadržaju aktivne supstance, zatim adrese univerziteta 
u svijetu koji se bave pojedinom problematikom 
poljoprivrede (npr proizvodnjom jabuka,   bolestima 
jagoda, biljnim hormonima i sl.), adrese proizvođača 
pesticida, poljoprivrednih alatki, plastenika, opreme za 
navodnjavanje, proizvođače sjemena i dr.

www.poljoprivreda.info
Poljoprivreda.info je Internet magazine (SCG) koji 
okuplja specijaliste iz različitih oblasti poljoprivrede. Kroz 
saradnju sa pojedincima i institucijama i koristeći nove 
informacione tehnologije cilj je stvaranje informativnog 

čvorišta u oblasti agrara. Obzirom na korisnost informacija 
sa ovog sajta, statistički korisnici ovih web stranica su 
zemlje ex-Jugoslavije.

www.agrora.com 
je online (SCG) pijaca voća i povrća. Namijenjena je 
proizvođačima voća i povrća koji žele da oglase svoje 
ponude, kao i kupcima koji trebaju informacije o aktuelnoj 
ponudi.

www.jukrompir.co.yu  
Obrazovni sajt iz poljoprivrede, proizvodnje krompira, 
jagodičastog i drugog voća. Sadrži informacije o zaštiti 
biljaka, kao i informacije o mehanizaciji.

Priprema Rusmira Mandić

